
				এই পাতাটির মুদ্রণ সংশোধন করা প্রয়োজন। 
8 রাজা প্রজা ।
ভারতবর্ষের অদৃষ্টে এইরূপ অবস্থা অবশ্যম্ভাবী। কারণ, এথানকার রাজাসনে র্যাহারা বসেন, তাহাদের মেয়াদ বেশীদিনকার নহে, অথচ এখানে রাজক্ষমতা যেরূপ অত্যুৎকট, স্বয়ং ভারতসম্রাটেরও সেরূপ নাই। বস্তুত ইংলণ্ডে রাজত্ব করিবার সুযোগ কাহারও নাই ; কারণ, সেখানে প্রজাগণ স্বাধীন। ভারতবর্ষ যে অধীন রাজ্য, তাহা ইংরাজ এখানে পদার্পণ করিবামাত্র বুঝিতে পারে। সুতরাং এদেশে কর্তৃত্বের দস্ত ক্ষমতার মত্ততা সহসা সম্বরণ করা ক্ষুদ্রপ্রকৃতির পক্ষে অসম্ভব হইয়া পড়ে।
বনিয়াদি রাজাকে রাজকায় নেশায় টলাইতে পারে না । হঠাৎ-রাজার পক্ষে এই নেশা একেবারে বিষ। ভারতবর্ষে যাহার কর্তৃত্ব করিতে আসেন, তাহারা অধিকাংশই এই মদিরায় অভ্যস্ত নহেন। তাহাদের স্বদেশ হইতে এদেশের পরিবর্তন বেশি। র্যাহার কোনো কালেই বিশেষ কহ নহেন, এখানে তাহারা এক মুহুর্তেই হৰ্ত্তাকৰ্ত্ত । এমন অবস্থায় নেশার ঝোকে এই নুতনলব্ধ প্রতীপটাকেই তাহারা সকলের চেয়ে প্রিয়
এবং শ্রেয় জ্ঞান করেন ।
প্রেমের পথ নম্রতার পথ । সামান্ত লোকেরও হৃদয়ের মধ্যে প্রবেশ করিতে হইলে নিজের মাথাটাকে তাহার দ্বারের মাপে নত করিতে হয়। নিজের প্রতাপ ও প্রেষ্টিজ সম্বন্ধে যে ব্যক্তি হঠাৎনবাবের মত সৰ্ব্বদাই আপাদমস্তক সচেতন, সে ব্যক্তির পক্ষে এই নম্রতা দুঃসাধ্য। ইংরাজের রাজত্ব যদি ক্রমাগতই আনাগোনার রাজত্ব না হইত, যদি এদেশে তাহার। স্থায়ী হইয়া কর্তৃত্বের উগ্রতাটা কতকটা পরিমাণে সহ করিতে পারিত, তাহা হইলে নিশ্চয়ই তাহারা আমাদের সঙ্গে হৃদয়ের যোগস্থাপনের চেষ্টা করিতে বাধ্য হইত। কিন্তু বৰ্ত্তমান ব্যবস্থায় ইংলণ্ডের অখ্যাত প্রান্ত হইতে কয়েক দিনের জন্ত এদেশে আসিয়া ইহার কোনোমতেই ভুলিতে পারে না যে, আমরা কৰ্ত্ত—এবং সেই ক্ষুদ্র দম্ভ

